
malutako atsua 
Urte asko be asko dirala, Mugarra-barreneko txabola 

txiki baten atso zar bat bixi zan. Atsotxu ori, aldi luzian 
iñora juaten ezalako, Mañari'ko gastiak, eta baita zart-
xuagoak be, ixenez bakarrik ezagutzen eben.. 

Lenago, Maluta'ko atsua, (au zan bere izenik ezagu-
nena) enparau emakumiak lez, errijan noz gura ibilten 
zan; baña, gero erriko ezbiar eta zoritxar guztijen errua 
berari ezartzen eutzoelako, errira jautia osoan galerazo 
eutzoen. 

Errijan umetxuen bat gexotuten bazan, Maluta'ko at-
tsuak begirakuna okerrez begizkua egin eutzola esaten 
ben; gasteren bat bere arorik onenian ilten bazan 
barriz Maluta'ko atsuak axatan bialduriko arnasa ziki-
ñak gexotuta il zala, aboa betian esaten eben; eta, beste 
zoritxar edo atsekaberen bat errijan jazoten zanian be, 
Maluta'ko atsuak itxuski ganetik jaurtiriko « maldezi-
ñua » osoan betetu zala guztijak asarre-bitzetan esaten 
eben. 

Olako esate ta ziniskerijakaz, Mañari'ko biztanllak. 
emakume gaxuaren bizkarrari « eruan-ala arri » ta 
geyago egunero ezartzeri eutzoen. Ori zala-ta, gure at-
sotxuak. berrogei arri ta sei sara lupetzagaz egiñiko txa-
bola txikitxuan ondo gorderik bixi biarra ixan eban, 
eguerdiko eguzkijaren bero gozoa ta gaberdiko illazgijar-
en argi bigunia artzen lantzian bein bakarrik urtetan 
zalarik. 

Eta Maluta'ko atsua, larogetaka urtietan era orretan 
bixi zalako, errijan, soñez, zarrak eta artzañak bakarrik 
exagutzen ebcn. Olan da be, preiak eta gastetxuak, be-
ari bildur andija Ixaten eutzoen. Ume txikijak, oker-
kerijen bat egiñikuan, « Maluta'ko atsuak eroango zai-
tu » entzuten ebenian, bildurrez dardarka jartzen ziran; 
gastetxuak eta be, bera aitatutian bijotz — taupada 
galantak jasaten ebezan. 

Neguko gau-luzietan, otzaren igesi sutondoko bero 
gozoan batzen ziran lagunak. Maluta'ko atsuatzaz gabe-
ro itz egiten eben. Geyenak soñez ezagutzen ezebelako, 
nor ete zan eta zer ixan ete zeinkianez, jakingura andiz 
itanduten eben. 

Bein, aguretxu batek iñoan, berak, atso ori gastetxo-
tan ezagutu ebala, ta ikatza, lakoxe begi baltz ederrakaz 
bere, aurpegijak larrosa bat sirudijala. Ori entzunik, ema-
kume gaste batek, bere aititak inoanez, inpernuko-bur-
duntxija » baño itxusijagoa zala, begi-ziarka esan eban. 
Artzain gaste batek ostera, berak atsotxu ori, txabola-
aurreko landan goruetan ikusten ebala, ta bere buruko 
ulla, illargitan zidarrezkoa ixaten zala ta eguerdiko eguz-
kitan barriz, urre-gorri biurtzen zala esan eban, berak 
barriz errukituta, bein baño sarrijagotazi ardi-esne epela 
be emen eutzela ta abar. 

«Akarreko artzain gastiak ori esatian, eskaratzeko 
«sukaldeko) lagunik geyenak lau-orrijen ikaran jarri 
ziran. 

— ¡ Oi, mutil ori Maluta'ko sorgiñagana urreratzen 
don!... Olan, buruan uletan-aña zoitxar ixango yon !... 
- neskatilla gaste guztijak (« Ortuoste » kuak ezik) 
gelduta esan eben. 

— ¡ Ba!, bai, dabillela !... Mugarra'ko atxa Jausi or-
duko damuko yon eta... Olako gaiztoari, jatekorik ez 
edatekorik be egundo etxako emon biar; gosia eta 
egarrija jasan dagijala baño... -emakume erkin batek 
arpegi asarriagaz esan eban. ' 
Ori entzunik, Ortuoste basetxeko neskatilliak, bera 
begi ederrak artzain gastiagana zuzendubaz abots ika-
ratiz esan eban. 

— On-egiña, etxak damuko ez! ... On-egiñak atzo ona 
yaukok eta... 

Orduan, danak ixil-mixilka asita, neskatilliari, begi-
rakune itzalak egin eutzoezan. 

Ganeko egun baten, Maluta'ko atsua gexotu egin zan, 

